
Panimulang Liham
Mahal Naming Magulang/Tagapangalaga,

Taun-taon, sinusukat ng Programang STAR (STAR Program) ang progreso ng
iyong anak sa pagtugon sa Mga Pamantayan Ukol sa Nilalaman ng California.
Ang iyong anak ay lumahok sa Programang STAR sa pamamagitan ng pagkuha
sa Paghaliling Pagsusuri sa Pagganap ng California (California Alternate
Performance Assessment [CAPA]). Sinusukat ng CAPA ang pagkaunawa ng iyong
anak sa isang subset ng Mga Pamantayan Ukol sa Nilalaman (California Content
Standards) na nagpapakita ng mahahalagang kasanayan. 

Ang ulat na ito ay nag-aalay ng isang pinagkukunan ng impormasyon tungkol 
sa natutuhan ng iyong anak. Ang Programang Edukasyong Ibinabagay
(Individualized Education Program [IEP]) ng iyong anak ay nagbibigay ng mas
masaklaw na pagsusuri ng kasanayan at kaalaman ng iyong anak.

Impormasyon tungkol sa iyong anak
Dito ay matatagpuan mo: ang numero bilang estudyante, kapanganakan, 
grado, antas sa CAPA, petsa ng iksamen, paaralan, at distrito ng iyong anak.
Kung makukuha, lilitaw rin ang iyong direksyong pangkoreo. 

Resulta ng iyong anak sa CAPA
Ang mga puntos at antas ng pagganap ng iyong anak
Tingnan ang nakuha ng iyong anak sa CAPA sa pamamagitan ng pagtingin sa
mga patayong itim na bar sa ilalim ng bawat ulong asignatura. Ang numero sa
ibabaw ng bawat bar ay ang eksaktong puntos ng iyong anak sa iksamen. Ang
mga may-kulay na kahon sa kaliwa at ang teksto sa ilalim ng bawat itim na bar 
ay nagbibigay ng antas ng pagganap ng iyong anak sa bawat asignatura. May
limang antas ng pagganap: Mataas (Advanced), Sanay (Proficient), Basiko (Basic),
Mababa sa Basiko (Below Basic), at Napakababa sa Basiko (Far Below Basic).
Kung kinuha ng iyong anak ang iksamen sa Braille, ito ay itinatala.

Magagamit mo ang mga web address na ito upang mahanap ang kumpletong
resulta ng STAR (http://star.cde.ca.gov) at ang Kard ng Ulat Ukol sa Pananagutan
(Accountability Report Card) ng paaralan ng iyong anak (www.cde.ca.gov/ta/ac/sa).
Makakahiling ka rin ng kopya ng Kard ng Ulat Ukol sa Pananagutan ng Paaralan
(School Accountability Report Card [SARC]) sa paaralan ng iyong anak.

Paano tutulungan ang iyong anak
Ang seksyong ito ay nagbibigay ng mga paraan para makatulong ka sa iyong
anak sa paaralan. Kabilang dito ang mga sumusunod:

1 Repasuhin ang ulat na ito kasama ng iyong anak at ng guro ng iyong anak.
2 Magpakita ng interes sa pagsulong ng iyong anak sa buong 

taong pampaaralan.
3 Maging aktibong kalahok sa pangkat ng IEP ng iyong anak.

TAGALOG

Ang patnubay na ito ay tutulong sa iyo na sundin ang ulat tungkol sa iyong anak at 
ang mga rekomendasyon. May mga seksyon ng ulat tungkol sa iyong anak na isinalin 
nang batay sa bawat salita at ang ibang mga seksyon ay mas panlahat ang 
ginawang pagsasalin.

Iba pang bagay tungkol sa resulta ng iksamen ng iyong anak 
Iba pang bagay tungkol sa mga antas ng CAPA

Ang seksyong ito ay nagbibigay ng karagdagang impormasyon tungkol sa
resulta ng iksamen ng iyong anak sa pamamagitan ng pagpapaliwanag sa mga
antas ng CAPA. Ipinapakita ng talahanayan sa kaliwa na ang CAPA ay inorganisa
sa limang antas ng pagsusuri. Karamihan sa mga estudyanteng karapat-dapat sa
CAPA ay kumukuha ng antas ng pagsusuri na nauukol sa kanilang kasalukuyang
grado sa paaralan, pero may mga estudyanteng nagtataglay ng kumplikado at
matinding mga kapansanan na kumukuha ng pagsusuri sa Antas I (Level I).  Ang
nakatalagang antas ay walang kinalaman sa indibidwal na kakayahan sa isang
partikular na nilalaman.  Ang Ingles-Sining ng Wika at Matematika ay laging
ibinibigay sa magkaparehong antas ng pagsusuri.

Ang website sa kahong ito (www.cde.ca.gov/sp/se/sr/capa.asp) ay 
nagbibigay ng karagdagang impormasyon tungkol sa programang CAPA.

Iba pang bagay tungkol sa mga pamantayan sa pagganap
Ang kahong ito ay nagbibigay ng mga paglalarawan ng limang pamantayan 
sa pagganap para sa Antas sa CAPA ng iyong anak sa Ingles-Sining ng Wika 
(sa kahon sa kaliwa) at sa Matematika (sa kahon sa kanan). Magagawa man ng
iyong anak na kumpletuhin ang mga gawaing inilarawan sa bawat parapo, ang
pamantayan sa pagganap ay batay sa kung ano ang marka o puntos ng iyong
anak sa partikular na iksameng ito. Kausapin ang guro ng iyong anak para sa
mas kumpletong pagkaunawa ng progreso ng iyong anak.

